
АХҚО негізгі капиталға және жаңа қатысушылар үшін өтімділік  

көрсеткіштеріне қойылатын талаптарын жеңілдетеді  

 

Нұр-Сұлтан, Қазақстан – «Астана» халықаралық қаржы орталығы (АХҚО, Орталық) Орталықтың 

әлеуетті қатысушылары үшін негізгі капиталға және өтімділік көрсеткіштеріне қойылатын 

талаптарды төмендетеді. 

 

Негізгі капиталға және өтімді активтерге қойылатын жаңа талаптар 2020 жылдың  

1 қарашасынан бастап күшіне енеді және жаңа босаңсыған талаптарды ескере отырып қаржы 

орталығының жаңа қатысушыларына АХҚО-ға «кіруді» қолжетімді етуге мүмкіндік береді. 

 

Қаржы компаниялары үшін жаңа капитал талаптары 2023 жылдың 1 қарашасына дейін 

жарамды. Мысалы, АХҚО-да банк ашу үшін фирма бұрынғыдай 10 миллион АҚШ долларының 

орнына 5 миллион АҚШ доллары мөлшерінде базалық капиталға деген талапты қанағаттандыруы 

керек, ал несие беретін фирмаларға 2 миллион АҚШ долларының орнына 0,5 миллион АҚШ 

доллары болатын негізгі капитал қажет.  

 

Өтімділік бойынша талаптарды орындаудан уақытша босату немесе өтімділікке талаптарды 

жұмсарту да 2023 жылдың 1 қарашасына дейін қолданылады. Мысалы, өтімді активтерге 

жылдық пайдалану шығындарының 25%-ына тең талап кастодиан қызметтерін ұйымдастыру, 

қорларды әкімшілендіру бойынша қызметтерін, инвестициялық кеңес беру қызметтерін және 

инвестициялық операцияларды ұсынатын фирмалар үшін алынып тасталды. Трасттық қызметтерді 

ұсынатын инвестициялық фирмалар үшін бұл талап 25%-дан 10%-ға дейін төмендетілді. 

 

Жаңа талаптар туралы толық ақпаратты мына жерден таба аласыз.  

 

«Астана» халықаралық қаржы орталығы Қазақстан Республикасының Тұңғыш Президенті – Елбасы 

Нұрсұлтан Назарбаевтың «Бес институционалдық реформаны жүзеге асырудың 100 қадамы» Ұлт 

жоспары аясында құрылды. 2020 жылдың 2 шілдесінде АХҚО Басқару кеңесінің отырысы аясында 

Орталықтың 2025 жылға дейінгі даму стратегиясы қабылданды. Оған сәйкес АХҚО-ның мақсаты – 

Орталық Азия, ЕАЭО елдері, Батыс Қытай, Кавказ, Моңғолия және Шығыс Еуропаны қоса 

алғандағы аймақтағы жетекші халықаралық қаржы орталығына айналу. 

 

«Астана» халықаралық қаржы орталығы жұмыс істеген бес жыл ішінде 45 елден 580 компания 

АХҚО-ны бизнес жүргізу алаңы ретінде таңдады. 2019 жылы «Полиметалл», «Қазатомөнеркәсіп» 

және «Халық банкі» сияқты ірі ойыншылар акцияларын мұнда сәтті орналастырды. Қытайдың 

Даму Банкі (әлемдегі ең ірі даму банкі) және Қытайдың Құрылыс Банкі (әлемдегі екінші банк) да 

АХҚО-ға мүше болды. 

АХҚО-ға мүше болған компаниялар шетелдік серіктестермен жұмыс істеуге ыңғайлы ағылшын 

құқығы саласында жұмыс істеуге, сондай-ақ салықтық жеңілдіктерге ие болуға мүмкіндік алады. 

2066 жылдың басына дейін қатысушылар ислам банктерінің банктік қызметтері мен АХҚО 

аумағында брокерлік немесе дилерлік қызметтер көрсетуден алынған кірістерге корпоративті 

табыс салығын төлеуден босатылады. Көптеген салық жеңілдіктері бар, олардың әрқайсысының 

өзіндік шарттары бар. Толық тізімді мына жерден табуға болады. 

 
Анықтамалық ақпарат: 

АХҚО-ның қаржылық қызметтер көрсетуді реттеу жөніндегі комитеті (AFSA) – Астана 

халықаралық қаржы орталығында қаржылық қызметтерді және онымен байланысты қызметті 

реттеу мақсатында «Астана халықаралық қаржы орталығы туралы» Қазақстан Республикасының 

Конституциялық заңына сәйкес құрылған АХҚО-ның тәуелсіз реттеушісі. АХҚО ережелері қаржы 

компаниялары мен нарық институттарын лицензиялауды, тіркеуді, аккредиттеуді және 

қадағалауды қамтамасыз етеді.  

"Астана" халықаралық қаржы орталығы Қазақстан Республикасының Тұңғыш Президенті – 

Елбасы Нұрсұлтан Назарбаевтың бастамасымен "Бес институционалды реформаны іске асыру 

бойынша 100 нақты қадам" Ұлт жоспары аясында құрылды. 

2020 жылдың 2 шілдесінде АХҚО Басқару кеңесінің отырысы аясында Орталықтың 2025 жылға 

дейінгі даму стратегиясы қабылданды. 

Құжатқа сай, АХҚО Орталық Азия, Кавказ, ЕАЭО, Батыс Қытай, Моңғолия мен Шығыс Еуропа 

елдеріндегі алдыңғы қатарлы қаржы орталығы болып қалыптасу көзделген. 

АХҚО міндеті өңірдің ұзақмерзімді тұрақты дамуына ықпал ету. Мемлекет басшысы Қ. Тоқаев атап 

өткендей, «АХҚО өзінің теңдессіз мүмкіндіктерімен өңір елдерін байланыстырушы ерекше 

платформаға айнала алады».  

АХҚО-ның тұрақты дамуының стратегиялық бағыттары жабық циклді экономика, қаржы 

технологиясы мен «цифрлық қаржы орталықты» дамытуды қамтиды.  

Байланыс ақпараты:  

Динара Серікова  

+77013590570 

d.serikova@afsa.kz  

